
Umamaheshvara Ashtakam

ఉమామహేశ్వరాష్టకమ్

పితామహశిరచ్ఛేదప్రవీణకరపల్లవ   ।
నమస్తుభ్యం నమస్తుభ్యం నమస్తుభ్యం మహేశ్వర!॥ ౧॥
నిశుమ్భశుమ్భప్రముఖదైత్యశిక్షణదక్షిణే   ।
నమస్తుభ్యం నమస్తుభ్యం నమస్తుభ్యం మహేశ్వరి ॥౨॥
శైలరాజస్య  జామాతః శశిరేఖావతంసక ।
నమస్తుభ్యం నమస్తుభ్యం నమస్తుభ్యం మహేశ్వర!॥ ౩॥
శైలరాజాత్మజే !మాతః శాతకుమ్భనిభప్రభే !
నమస్తుభ్యం నమస్తుభ్యం నమస్తుభ్యం మహేశ్వరి ॥ ౪॥
భూతనాథపురారాతే!భుజఙ్గకృతభూషణ !

నమస్తుభ్యం నమస్తుభ్యం నమస్తుభ్యం మహేశ్వర!॥ ౫॥
పాదప్రణతభక్తానాం  పారిజాతగుణాధికే ।
నమస్తుభ్యం నమస్తుభ్యం నమస్తుభ్యం మహేశ్వరి ॥౬॥
హాలాస్యేశ దయామూర్త్తే!హాలాహలలసద్గల  ।
నమస్తుభ్యం నమస్తుభ్యం నమస్తుభ్యం మహేశ్వర!॥ ౭॥
నితమ్బిని మహేశస్య కదమ్బవననాయికే! ।
నమస్తుభ్యం నమస్తుభ్యం నమస్తుభ్యం మహేశ్వరి ॥౮॥
ఇతి శ్రీహాలాస్యమాహాత్మ్యే  సఙ్ఘిలకృత  ఉమామహేశ్వరాష్టకం  సమ్పూర్ణమ్  ।

